
‌​

શ્રીત્રિપુરસુન્દર્યપરાધક્ષમાપણસ્તોત્રમ્

Shri Tripurasundari Aparadhakshamapana Stotram

sanskritdocuments.org

January 6, 2019



Shri Tripurasundari Aparadhakshamapana Stotram

શ્રીત્રિપુરસુન્દર્યપરાધક્ષમાપણસ્તોત્રમ્

Sanskrit Document Information

Text title : Tripurasundari Aparadhakshamapanastotram

File name : tripurasundarIaparAdhakShamApaNastotram.itx

Category : devii, dashamahAvidyA

Location : doc_devii

Description/comments : Tattvachintamani ekonaviMshaH tripurArNavoktaM

Latest update : January 7, 2019

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

January 6, 2019

sanskritdocuments.org



Shri Tripurasundari Aparadhakshamapana Stotram

અથ સ્તોત્રં પ્રવક્ષ્યામિ ત્રિપુરાર્ણવ ઈરિતમ્ ।
કિં  કિં  દ્વન્દ્વં દનુજદલિનિ ક્ષીયતે ન શ્રુતાયાં

કા કા સિદ્ધિઃ કુલકમલિનિ પ્રાપ્યતે નાર્ચિતાયામ્   ।
કા કા કીર્તિઃ   સુરવરનુતે વ્યાપ્યતે ન સ્તુતાયાં

કં કં ભોગં ત્વયિ ન ચિનુતે ચિત્તમાલમ્બિતાયામ્॥ ૧॥
સકુસં સકુસં રમ્ભ સ્વારિતા મોક્ષવિભ્રમે ।
ચિચ્ચન્દ્રમણ્ડલાન્તઃસ્થે નમસ્તે હરવલ્લભે॥ ૨॥
જગદુદ્ધારણોદ્યોગયોગભોગવિયોગિનિ ।
સ્થિતિભાવસ્થિતે દેવિ નમઃ સ્થાણુપ્રિયેઽમ્બિકે ॥ ૩॥
ભાવાભાવપૃથગ્ભાવાનુભાવે વેદકર્મણિ ।
ચૈતન્યપઞ્ચકે દેવિ નમસ્તુભ્યં હરાઙ્ગને ॥ ૪॥
સૃષ્ટિસ્થિત્યુપસંહારપ્રત્યુર્જિતપદદ્વયે   ।
ચિદ્વિશ્રાન્તિમહાસત્તામાત્રે માતર્નમોઽસ્તુ તે॥ ૫॥
વહ્ન્યર્કશીતકિરણબ્રહ્મચક્રાન્તરોદિતે  ।
ચતુષ્પીઠેશ્વરિ શિવે નમસ્તે ત્રિપુરેશ્વરિ॥ ૬॥
ચરાચરમિદં વિશ્વં પ્રકાશયસિ તેજસા ।
માતૃકારૂપમાસ્થાય તસ્યૈ માતર્નમોઽસ્તુ તે॥ ૭॥
સ્મૃતા ભવભયં હંસિ પૂજિતાઽસિ શુભઙ્કરિ ।
સ્તુતા ત્વં વાચ્છિતં વસ્તુ દદાસિ કરુણાવરે॥ ૮॥
ભક્તસ્ય નિત્યપૂજાયાં રતસ્ય મમ સામ્પ્રતમ્ ।
વાગ્ભવાદિમહાસિદ્ધિં  દેહિ ત્રિપુરસુન્દરિ॥ ૯॥
પરમાનન્દસન્દોહપ્રમોદભરનિર્ભરે ।

દુઃખત્રયપરિમ્લાનવદનં પાહિ માં શિવે॥ ૧૦॥
શબ્દબ્રહ્મમયિ યચ્ચ દેવિ ત્રિપુરસુન્દરિ ।
યથાશક્તિ જપં પૂજાં ગૃહાણ મદનુગ્રહાત્॥ ૧૧॥
અજ્ઞાનાદલ્પબુદ્ધિત્વાદાલસ્યાદ્ દુષ્ટભાવતઃ ।
મમાપરાધં કાર્પણ્યં ક્ષમસ્વ પરદેવતે॥ ૧૨॥
અજ્ઞાનામસમર્થાનામસ્વસ્થાનનિવાસિનામ્ ।
અશુદ્ધં બલમસ્માકં શિશૂનાં હરવલ્લભે॥ ૧૩॥
કૃપામયિ કૃપાં ભદ્રે સકૃન્મયિ નિવેશય ।
તાવદહં કૃતાર્થોઽસ્મિ ન તે કિઞ્ચન હીયતે॥ ૧૪॥
યન્મયા ક્રિયતે કર્મ જાગ્રત્સ્વપ્નસુષુપ્તિષુ ।
તત્ સર્વં તાવકી પૂજા ભૂયાદ્ ભૂત્યૈ રમે શિવે॥ ૧૫॥
દ્રવ્યહીનં ક્રિયાહીનં વિધિહીનઞ્ચ યદ્ ભવેત્ ।
તત્ સર્વં કૃપયા દેવિ ક્ષમસ્વ પરદેવતે॥ ૧૬॥
યન્મયોક્તં મહાજ્ઞાનં તન્મહત્ સ્વલ્પમેવ વા ।
તાવત્ સર્વં જગદ્ધાત્રિ ક્ષન્તવ્યમયમઞ્જલિઃ॥ ૧૭॥
ઇતિ શ્રીત્રિપુરસુન્દરી અપરાધક્ષમાપણસ્તોત્રં સમ્પૂર્ણમ્ ।
(તત્ત્વચિન્તામણિ એકોનવિંશઃ   પ્રકાશઃ

ત્રિપુરાર્ણવોક્તં ત્રિપુરસુન્દરીસ્તોત્રમ્)

